I’ quanno vego a te 

I’ quanno vego a te me sento bbuono
me levo a cuollo tutt’’e malatie

‘O miedeco nun serve si’ ll’ammore

te tene notte e ghiuorno compagnia…

che voglia ‘e te vedé…si’ stisse appresso a mme

quanta parole inutile ‘e sparagnasse a dicere

pecché….tu fusse casa mia

E’ ‘n anno e quantu tempo aggiu passato

c’’a voglia ‘e sta’ vicino a tte azzeccato

ce n’è vuluto p’abbrucià ‘e turmiente…

pe’ di’: ..chello ca’è stato nun fa niente

Addo’ vuo’ i’?....e nun te ne si’ ghiuta

E ‘a vita mia nun l’aggiu cchiù perduta

Ma che t’’o ddico a ffa’…so’ ‘nnammurato

‘a quanno nce stai tu…’e zucchero stu core s’’è rinchiuto

I’ quanno vego a te….sta ascenno ‘o sole

e attuorno a me nun vego cchiù a nisciuno

vago cercanno ‘ncuollo a tte ll’addore

…’o stesso ‘e quanno ce astrignimme ‘annude

Tu campe mpietto 'a mme ....ma nun'n'o può sapè

ca' 'nzuonno chelli nuvole annanze a mme scumpareno pecché

nun tengo cchiù paura...
E' 'n'anno e quantu tiempo aggiu aspettato

chi 'o ssape tu addo' stive annascunnuta

chi s''o penzava e mo' quanno te sento

me vene 'o friddo 'ncuollo ogni mumento

sarrà pecché nun l'aggiu maie campata 'na cosa accussì ddoce dint'a vita

ma che t''o ddico a ffa...so' nnammurato

'a quanno ce staie tu...'e zucchero 'stu core s''e rinchiuto

